
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Որոշման անհրաժեշտությունը (նպատակը)
Հայաստանի Հանրապետությունում գույքի և եկամուտների հայտարարագրման համակարգի հետագա զարգացման հեռանկարներն ուuումնաuիրելու նպատակով ՀՀ վարչապետի 19.08.2008թ. թիվ 647-Ա որոշմամբ ստեղծվեց աշխատանքային խումբ: Աշխատանքային խմբի մշակած հայեցակարգային մոտեցումները դրվեցին <<Հայաստանի  Հանրապետությունում ֆիզիկական անձանց գույքի և եկամուտների հայտարարագրման  համակարգի հետագա զարգացման հայեցակարգ>>-ի նախագծի հիմքում, որը ներկայացվեց ՀՀ կառավարության քննարկմանը: Հայեցակարգի նախագծով նախատեսվում է պաշտոնատար անձանց գույքի և եկամուտների հակակոռուպցիոն նպատակով ներկայացվող հայտարարագրման համակարգը տարանջատել ֆիսկալ նպատակներին ծառայող ֆիզիկական անձանց եկամուտների հայտարարագրման համակարգից, առանձնացնել դրանք, այսինքն` օրենսդրական և ինտիտուտուցիոնալ փոփոխությունների ճանապարհով պաշտոնատար անձանց, հակակոռուպցիոն նպատակներին ծառայող, գույքի և եկամուտների հայտարարագրման ու ֆիզիկական անձանց, ֆիսկալ նպատակներին ծառայող, եկամուտների հայտարարագրման համակարգերը իրարից տարանջատել: Պաշտոնատար անձանց և նրանց փոխկապակցված անձանց գույքի և եկամուտների հայտարարագրման հարաբերությունները, ըստ հայեցակարգի նախագծի, պետք է կարգավորվեն առանձին օրենքով, նրանց հայտարարագրերի ընդունման, դրանցում ներառվող տեղեկատվության մշակման, հրապարակայնության ապահովման, օրենքի պահանջների կատարման նկատմամբ հսկողությունը կվերապահվի այլ լիազոր մարմնի (ոչ հարկային մարմնին), իսկ հարկման նպատակներին ծառայող եկամուտների հայտարարագիրը կներկայացվի հարկային մարմնին: Հարկային մարմինը կկենտրոնանա իր կանոնադրական գործառույթների իրականացմանը` բյուջեի եկամուտների ապահովմանը:
ՀՀ վարչապետի մոտ 2010 թվականի մայիսի 11-ին կայացած Եկամուտների վարչարարության նոր մշակույթի ներդրման բարձրագույն խորհրդի (ԵՎԲԱԽ) նիստում քննարկվել է <<Հայաստանի Հանրապետությունում ֆիզիկական անձանց գույքի և եկամուտների հայտարարագրման համակարգի հետագա զարգացման հայեցակարգին հավանություն տալու մասին>> հարցը (Արձանագրություն N 01.5/[37417]-10): Քննարկման արդյունքում ՀՀ վարչապետը նշեց, որ, ներկայացվող հայեցակարգը, ըստ էության, ենթադրում է ՀՀ-ում ներդնել ֆիզիկական անձանց գույքի և եկամուտների հայտարարագրման համակարգ, որտեղ տարանջատվում է <<քաղաքական>> հայտարարագիրը հարկման նպատակով ներկայացվող հայտարարագրից: Որոշվեց 2011 թվականի հունվարի 1-ից ուժը կորցրած ճանաչել <<Ֆիզիկական անձանց գույքի և եկամուտների հայտարարագրման մասին>> ՀՀ օրենքը` ՀՀ կառավարության կողմից հավանության արժանացած և ՀՀ Ազգային ժողովում գտնվող <<Հանրային ծառայության մասին>> ՀՀ օրենքում լրացում կատարելու ճանապարհով:
<<Հանրային ծառայության մասին>> ՀՀ օրենքի նախագիծը 2010թ. հունիսին ՀՀ ԱԺ-ում ընդունվել է առաջին ընթերցմամբ, որով նախանշվում են լուծել նշված խնդիրները:
<<Հանրային ծառայության մասին>> ՀՀ օրենքի ամբողջությամբ ընդունվելուց հետո` 01.01.2011թ-ից ուժը կորցրած կճանաչվի <<Ֆիզիկական անձանց գույքի և եկամուտների հայտարարագրման մասին>> ՀՀ օրենքը, կներդրվի ՀՀ բարձրաստիճան պաշտոնատար անձանց շահերի բախման հայտարարագրման նոր համակարգ, որի համաձայն բարձրաստիճան պաշտոնատար անձինք հայտարարագրեր են ներկայացնելու էթիկայի հանձնաժողովին: Այդ հայտարարագրերը պետք է տեղադրվեն էթիկայի հանձնաժողովի կայքէջում: Շահերի բախման հայտարարագրման համակարգը կտարանջատվի հարկման նպատակներով ներկայացվող հայտարարագրից: 

Հաշվի առնելով, որ ՀՀ կառավարության 2009 թվականի դեկտեմբերի 24-ի <<Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին>> N 1523-Ն որոշմամբ հաստատված միջոցառումների ծրագրի 32-րդ, 33-րդ և 34-րդ կետերով նախատեսված <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին>> ՀՀ օրենքը, <<Ֆիզիկական անձանց գույքի և եկամուտների հայտարարագրման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքը, <<Հայտարարատուի կողմից հայտարարագրման ենթակա գույքի առկայությունը, դրա նկատմամբ սեփականության իրավունքը հիմնավորելու կարգը և եկամտի ստացման աղբյուրը և չափը հիմնավորելու կարգը հաստատելու մասին>> ՀՀ կառավարության որոշումը նախատեսվում էր ուժի մեջ մտցնել 2011 թվականի հունվարի 1-ից, անհրաժեշտություն է առաջացել ուժը կորցրած ճանաչել ՀՀ կառավարության 2009 թվականի դեկտեմբերի 24-ի N 1523-Ն որոշմամբ հաստատված ՀՀ կառավարության գործունեության միջոցառումների ծրագրի 32-րդ, 33-րդ և 34-րդ կետերը:
1.1 կարգավորման հարաբերությունների ներկա վիճակը և առկա խնդիրները
ՀՀ կառավարության 2010 թվականի գործունեության միջոցառումների ծրագրի նախագծի մշակման փուլում առաջարկվեց միջոցառումների ծրագրում ներառել նաև <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին>> և <<Ֆիզիկական անձանց գույքի և եկամուտների հայտարարագրման մասին Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքների, ինչպես նաև <<Հայտարարատուի կողմից հայտարարագրման ենթակա գույքի առկայությունը, դրա նկատմամբ սեփականության իրավունքը հիմնավորելու կարգը և եկամտի ստացման աղբյուրը և չափը հիմնավորելու կարգը հաստատելու մասին>> ՀՀ կառավարության որոշման նախագծերը ՀՀ կառավարություն ներկայացնելը:
<<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին>> ՀՀ օրենքի նախագծով նախատեսվում էր բացառել oրենuգրքի 169.17-րդ հոդվածի երկրորդ մաuով նախատեuված <<նախազգուշացում>> պատասխանատվության նորմի կիրառումը հայտարարագրերն օրենքով սահմանված ժամկետում չներկայացրած պաշտոնատար անձանց և նրանց փոխկապակցված անձանց մասով: Օրենքի նախագիծն, ըստ ՀՀ կառավարության 24.12.2009թ. N 1523-Ն որոշմամբ հաստատված ՀՀ կառավարության 2010 թվականի գործունեության միջոցառումների ծրագրի 32-րդ կետի պահանջների, նախատեսվում էր ՀՀ կառավարություն ներկայացնել 2010 թվականի սեպտեմբերի 3-րդ տասնօրյակին: Նախատեսվում էր, որ օրենքն ուժի մեջ պետք է մտներ 2011 թվականի հունվարի 1-ից:
<<Ֆիզիկական անձանց գույքի և եկամուտների հայտարարագրման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի անհրաժեշտությունը պայմանավորված էր օրենքի կիրարկման ընթացքում ի հայտ եկած որոշ խնդիրների օրենսդրական կարգավորման անհրաժեշտությամբ: Նախատեսվում էր, մասնավորապես`
1) վերանայել հայտարարատու անձանց ցանկը.

2) փոփոխել հայտարարագրի ներկայացման վայրի հետ կապված դրույթն այն հայտարարատուների մաuով, որոնք ՀՀ-ում հաշվառման և մշտական բնակության վայր չունեն.

3) հստակեցնել հայտարարատուի հանձնած և uտացած փոխառության հաuկացությունները.

4) հստակեցնել oրենքով նախատեuված պատաuխանատվության նորմերի կիրառման հարցերը:

Օրենքի նախագիծն, ըստ ՀՀ կառավարության ՀՀ կառավարության 2010 թվականի գործունեության միջոցառումների ծրագրի 33-րդ կետի պահանջների, նախատեսվում էր ՀՀ կառավարություն ներկայացնել 2010 թվականի սեպտեմբերի 3-րդ տասնօրյակին: Նախատեսվում էր, որ օրենքն պետք է ուժի մեջ մտներ 2011 թվականի հունվարի 1-ից:
<<Հայտարարատուի կողմից հայտարարագրման ենթակա գույքի առկայությունը, դրա նկատմամբ սեփականության իրավունքը հիմնավորելու կարգը և եկամտի ստացման աղբյուրը և չափը հիմնավորելու կարգը հաստատելու մասին>> ՀՀ կառավարության որոշման անհրաժեշտությունը պայմանավորված էր <<Ֆիզիկական անձանց գույքի և եկամուտների հայտարարագրման մաuին>> ՀՀ oրենքի 14-րդ հոդվածի առաջին մաuի 2-րդ կետի պահանջով: Նշված կետի համաձայն, հայտարարատուները պարտավոր են հարկային մարմնի կողմից հuկողություն իրականացնելիu, նրա պահանջով, կառավարության uահմանած կարգով, հիմնավորել հայտարարագրման ենթակա գույքի առկայությունը, դրա նկատմամբ uեփականության իրավունքը կամ եկամտի uտացման աղբյուրը և չափը: ՀՀ կառավարության որոշման նախագիծն, ըստ ՀՀ կառավարության 2010 թվականի գործունեության միջոցառումների ծրագրի 34-րդ կետի պահանջների, նախատեսվում էր ՀՀ կառավարություն ներկայացնել 2010 թվականի հոկտեմբերի 3-րդ տասնօրյակին: Նախատեսվում էր, որ որոշումը պետք է ուժի մեջ մտներ 2011 թվականի հունվարի 1-ից:
Քանի որ <<Հայաստանի Հանրապետությունում ֆիզիկական անձանց գույքի և եկամուտների հայտարարագրման համակարգի հետագա զարգացման հայեցակարգին հավանություն տալու մասին>> հարցի քննարկման արդյունքում որոշում է կայացվել 2011 թվականի հունվարի 1-ից ուժը կորցրած ճանաչել <<Ֆիզիկական անձանց գույքի և եկամուտների հայտարարագրման մասին>> ՀՀ օրենքը: ՀՀ Ազգային ժողովի կողմից առաջին ընթերցմամբ ընդունված <<Հանրային ծառայության մասին>> ՀՀ օրենքն ամբողջությամբ ընդունելուց հետո` 01.01.2011թ-ից ուժը կորցրած կճանաչվի <<Ֆիզիկական անձանց գույքի և եկամուտների հայտարարագրման մասին>> ՀՀ օրենքը: Հետևաբար վերացել է վերոհիշյալ իրավական ակտերի ընդունման անհրաժեշտությունը:

1.2 առկա խնդիրների առաջարկվող լուծումները
Առաջարկվում է ուժը կորցրած ճանաչել ՀՀ կառավարության 2009 թվականի դեկտեմբերի 24-ի <<Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին>> N 1523-Ն որոշմամբ հաստատված միջոցառումների ծրագրի 32-րդ, 33-րդ և 34-րդ կետերը:
2. Կարգավորման առարկան
<<Հայաստանի Հանրապետության կառավարության 2009 թվականի դեկտեմբերի 24-ի N 1523-Ն որոշման մեջ փոփոխություններ կատարելու մասին>> ՀՀ կառավարության որոշման կարգավորման առարկան ՀՀ կառավարության 2010 թվականի գործունեության միջոցառումների ծրագրի 32-րդ, 33-րդ և 34-րդ կետերով նախատեսված միջոցառումների ուժը կորցրած ճանաչելն է: 
3. Իրավական ակտի կիրառման դեպքում ակնկալվող արդյունքը
Հաշվի առնելով, որ 2011 թվականի հունվարի 1-ից ուժը կորցրած է ճանաչվելու <<Ֆիզիկական անձանց գույքի և եկամուտների հայտարարագրման մասին>> ՀՀ օրենքը, ՀՀ կառավարության առաջարկվող որոշման ընդունման արդյունքում կվերանա երեք իրավական ակտերի (երկու օրենք և ՀՀ կառավարության մեկ որոշում) ընդունման պահանջը, որոնք երբևէ չեն գործելու, քանի որ 2011 թվականի հունվարի 1-ից դրանք նույնպես անհրաժեշտ կլինի ուժը կորցրած ճանաչել:  

ԵԶՐԱԿԱՑՈՒԹՅՈՒՆ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
<<Հայաստանի  Հանրապետությունում  կառավարության 2009 թվականի դեկտեմբերի 24-ի N 1523-Ն որոշման մեջ փոփոխություններ կատարելու մասին>> ՀՀ կառավարության որոշման ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում:
ՏԵՂԵԿԱՆՔ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի  Հանրապետությունում  կառավարության 2009 թվականի դեկտեմբերի 24-ի N 1523-Ն որոշման մեջ փոփոխություններ կատարելու մասին>> ՀՀ կառավարության որոշման ընդունմամբ այլ իրավական ակտերի ընդունման անհրաժեշտություն չի առաջանա:

